
 

 
 
 
 
 
 

MERKATURAKO 
GARDENTASUN-INFORMAZIO 
BATERATUA 2024-06-30ean 

  



   

2 
 

 

 

Aurkibidea 

1. HIPOTEKA-MERKATUKO JAULKITZAILEEN ETA KONTABILITATE-ERREGISTRO 

BEREZIAREN GAINEKO INFORMAZIOA .............................................................................. 3 

2. ERAIKUNTZAREN ETA HIGIEZINEN SUSTAPENAREN SEKTOREAREKIKO 

ESPOSIZIOARI BURUZKO INFORMAZIOA .......................................................................... 5 
a) Eraikuntzaren eta higiezinen sustapenaren sektorearekiko esposizioa ........................ 5 

b) Birfinantzamendu-eragiketak ......................................................................................... 9 

3. FUNTS PROPIO ETA PASIBO ONARGARRIEI BURUZKO INFORMAZIOA ..................... 15 
 

 

 

 

 

 

4/2017 EBZren 5. arauaren 2. atalean finkatutako errekerimenduekin jarraituz, kreditu-

erakundeek 61. arauan jasotako informazio kualitatibo eta kuantitatibo hau argitaratuko 

dute, gutxienez, Espainiako negozioen urte bakoitzeko ekainaren 30era arteko datuei 

dagokienez: birfinantzamenduak eta berregituraketak; bezeroei emandako maileguen 

banaketa, jardueraren arabera; esposizioen kontzentrazioa, jardueraren eta area 

geografikoaren arabera; eraikuntzarako, higiezinen sustapenerako eta etxebizitza 

erosteko finantzaketak, eta kreditu-erakundeen taldeak zorrak ordaintzeko esleitutako 

edo jasotako aktiboak. 

 

 

Bestetik, finantza-erakundeak berreskuratu eta desegite arloan, kreditu-erakundeak eta 

inbertsio-zerbitzuetarako enpresak berreskuratu eta desegiteari buruzko 11/2015 Legea 

garatzen duen 1012/2015 Errege Dekretuaren 83.3 artikuluak ezartzen du erakundeek sei 

hilean behin argitaratuko dutela funts propioen eta pasibo onargarrien zenbatekoari 

buruzko informazioa. 

 

 

Dokumentu honen bidez, 2024ko lehen seihilekoaren itxierako datuak argitaratu ditu 

LABORAL Kutxa Taldeak. Halaber, 2023ko abenduaren 31ko kopuruak ere txertatu dira, 

alderatzeko. 

1. Hipoteka-merkatuko jaulkitzaileen eta kontabilitate-erregistro 
bereziaren gaineko informazioa 

 

Taldeko Entitate Nagusiak hipoteka-zedulak jaulki zituen aurreko ekitaldietan, eta 

2021eko ekitaldian izan zuten azken mugaeguna. 2024ko ekainaren 30ean, Entitate 

Nagusiak ez du batere jaulkipenik. Hori dela eta, ez da informaziorik txertatu 2009ko 

apirilaren 24ko 716/2009 Errege Dekretuaren 21. artikuluan aipatzen den entitate 

jaulkitzailearen kontabilitate-erregistro bereziko datuei buruz, 7/2010 Zirkularrean 

ezarritakoari jarraikiz. Zirkular horrek hipoteka-merkatuaren hainbat alderdi garatzen ditu, 

Espainiako Bankuaren 2011ko azaroaren 30eko 5/2011 Zirkularrean ezarritako 

banakapen-mailarekin. 

 

Era berean, eta hipoteka-merkatua arautzeko eta hipoteka- eta finantza-sistemako beste 

arau batzuei buruzko 1981eko martxoaren 25eko 2/1981 Legearen alderdi jakin batzuk 

garatzen dituen 2009ko apirilaren 24ko 716/2009 Errege Dekretuak zehaztutakoaren 

arabera, Entitate Nagusiaren Kontseilu Errektoreak adierazi du 2024ko ekainaren 30ean 

Entitate Nagusiak prozedura- eta politika-sorta bat daukala zehaztuta, hipoteka-merkatua 

arautzen duen araudia beteko dela bermatzeko, eta bere gain hartzen duela ardura hori.  

 

Politika eta prozedura horietan, gai hauen inguruko irizpideak sartzen dira, besteak beste: 

 

Arriskua emateko irizpideak mailegu-hartzaileen ordaintzeko gaitasunean oinarritzen dira. 
Gaitasun hori estimatzeko, funtsezkoak dira barne-ereduak (scoringak eta ratingak).  
 
Hipoteka-bermea eta abal-emaileak dira onartutako arintzaile nagusiak. Hipoteka-

bermean, eragiketen LTV erlazioa (arriskua eta tasazioa) balioztatzen da, bereziki. 

 

Eredu horiek gai dira ez ordaintzeko probabilitatea estimatzeko, eta, beraz, eskabidearen 
lehen kreditu-kalifikazioa esleitzeko, idatzitako datuetan eta aldagai batzuen portaera 
historikoetan oinarrituta. Eragiketa bakoitza kalifikatzeko, arrisku-mailarik txikienetik 
handienera doan eskala bat erabiltzen da, eta maila horietako bakoitzaren arabera ez-
ordaintzeak izateko probabilitatea esleitzen zaio. 
 
Ereduek aldagai batzuk aztertzen dituzte: errenta- edo sarrera-maila, ondarea edo 
zorpetzea, ordainketetan izandako portaera, kreditu-hartzailearen atxikimendua eta 
alderdi pertsonalak eta arrisku-eragiketari lotutako ezaugarri jakin batzuk.  
 
Zehazki, aldagai-mota hauek bereizten dituzte indarrean dauden ereduek:  ezaugarri 

pertsonalak, ez-ordaintzeen historikoa, errentak edo sarrerak lortzeko ahalmena, 

zorpetzea, ondare garbia, entitatearekiko atxikimendua, eragiketaren ezaugarriak eta 

kredituaren estaldura (arintzaileak). 

 

Gainera, prozedura batzuk daude, sartutako datuen gainean sisteman jasotako 
informazioa egiaztatzeko, bereziki gai hauetan: sarrerak, ondarea, hipoteka-bermea 
(higiezina tasatzearen bidez), finantzaketaren helburua, bezeroaren datu orokorrak eta 
bezeroaren portaeraren oinarriak. 

Tasazioak egiten dira arrisku-eragiketak formalizatzeko hipoteka-berme moduan 

erabiltzen diren aktibo higiezinen balioa zehazteko, eta baldintza hauek bete behar 

dituzte: 

 

• Espainiako Bankuaren Tasazio Erregistro Ofizialean erregistratutako tasazio-

sozietateek egin behar dituzte 

 

• ECO/805/2003 Ministerio Agindua, martxoaren 27koa, bete behar dute. 

 

Aktibo horien balioa maiztasun aldakor batekin berrikusten da, horien bidez bermatutako 

eragiketaren kalifikazioa, zenbatekoa eta LTVa (aktiboaren arriskua/balioa) kontuan 

hartuta. Eragiketaren kalifikazioaren araberako politikak ezartzen dira, eragiketa 

arazotsuak (zalantzazkoak edo esleituak), normalak edo jarraipen berezikoak diren. 

 

2024ko ekainaren 30ean eta 2023ko abenduaren 31n ez dago eragiketa aktibo eta 

pasiborik, azkenak 2021eko ekitaldian mugaeguneratu baitziren. 

2. Eraikuntzaren eta higiezinen sustapenaren sektorearekiko esposizioari 
buruzko informazioa 

 
 

a) Eraikuntzaren eta higiezinen sustapenaren sektorearekiko esposizioa 
 

Hona hemen eraikuntzara eta higiezinen sustapenera bideratutako finantzaketa eta 

estaldurak, 2024ko ekainaren 30ean eta 2023ko abenduaren 31n: 

Jarraian, 2024ko ekainaren 30ean eta 2023ko abenduaren 31n eraikuntzara, higiezinen 

sustapenera eta etxebizitzak erostera bideratutako finantzaketaren banakapena 

aurkeztuko dugu: 

 

 
 

 

 

Hauxe da familiei etxebizitza erosteko emandako kredituen xehakapena, 2024ko 

ekainaren 30ean eta 2023ko abenduaren 31n: 

 

 
 

 

 

Hauek dira familiei etxebizitza erosteko emandako hipoteka-bermedun kredituaren 

banakapenak, 2024ko ekainaren 30ean eta 2023ko abenduaren 31n eskura dagoen 

azken tasazioaren gainean arrisku osoak duen ehunekoaren arabera: 

Hona hemen zorrak ordaintzeko jasotako aktiboen xehetasuna, 2024ko ekainaren 30ean 

eta 2023ko abenduaren 31n: 

8/2012 Legeak xedatutakoa betez, 2024ko ekainaren 30ean eta 2023ko abenduaren 31n 

Entitate Nagusiak aktiboak kudeatzeko sozietate batean ditu eraikuntza eta higiezinen 

sustapena finantzatzetik datozen aktibo higiezinak. Hona hemen xehetasunak: 

b) Birfinantzamendu-eragiketak 
 

Entitate Nagusiak onartuta dauka arriskuak berrantolatzeko politika. Horren arabera, 

arriskuak kudeatzeko tresna da eragiketak berrantolatzea, eta adiskidantzako 

berreskurapenera zuzenduta dago. Hala, birfinantzamendu-eragiketak eta 

berregituratutako edo berritutako eragiketak bereizten dira. Lehenengoetan, eragiketa 

berri bat ematen da aurretikoa ezerezteko; bigarrenetan, berriz, irekita dagoen eragiketa 

baten baldintza bat edo batzuk aldatzen dira. 

 

Politika horretan, halaber, halako eragiketak berresteko ahalmenak ezarri dira, horiek 

ordaindu gabeko kuotak (berankorrak) izan ala ez. Ahalmen hori Arriskuen Gestioaren 

Departamentuak (eta bere sekzioek) izango du beti. 

 

2020ko ekitaldian, 3/2020 Zirkularra sartu zen indarrean, birfinantzamendu eta 

berregituratze jakin batzuen kontabilitate-tratamendua aldatu zuena. Birfinantzamendu- 

edo berregituratze-eragiketak normalekoen artean sailkatzen ez direnean, honela 

sailkatuko dira: 

 

A) Zaintza bereziko normala 

 

Zalantzazkoa eta kobraezina ez dena, baina ahuleziak dituena. Operatiboki, 

gainerakoak baztertu ondoren esleituko da tipologia hori: birfinantzatzeko edo 

berregituratzeko eragiketa geroago zerrendatuko diren tipologiaren batean 

sailkatzen ez bada, baina kreditu-arriskuan hazkunde nabarmena badu.  

 

B) Zalantzazkoa, berankortasunaren ondorioz 

 

90 egunetik gorako ez-betetzeak dituzten birfinantzatutako edo berregituratutako 

eragiketak.  

 

C) Zalantzazkoa, berankortasuna ez den beste arrazoi batzuengatik 

 

Osorik itzultzeko arrazoizko zalantzak daudenean. Egoera horren aztarnak edo 

adierazleak aztertuko dira. 

 

Kreditu-arriskuagatiko galera (nahitaezko zuzkidura) zenbatespen kolektibo bidez 

estaliko da, salbu eta «garrantzizkotzat» jotzen direnak (3 milioi eurotik gorakoak, 

zalantzazko eragiketetan eta zaintza bereziko arrisku normalekoetan) edota faktore 

ez-automatikoengatik «Zalantzazkoa, berankortasuna ez den beste arrazoi 

batzuengatik» multzoan sailkatu direnak. Halakoetan, banaka aztertuz erabakiko da 

beharrezko zuzkidura. 

 

Banakako zenbatespena egiteko, eredutik lortutako zuzkidura-proposamena izango 

du arrisku-analistak esku artean, eta, azkenean, ereduaren proposamena eta 

eragiketaz duen ezagutza aintzat hartuta erabakiko du beharrezko zuzkidura. 

FINA 9aren errekerimenduei jarraikiz; eragiketak birfinantzatzekoen, birfinantzatutakoen 

eta berregituratutakoen artean bereizteko irizpideak zehazten dituzten 2012ko irailaren 

28ko 6/2012 Zirkularrak eta 2017ko azaroaren 27ko 4/2017 Zirkularrak egindako 

aldaketak betez, eta Entitate Nagusiak horren harira zehaztutako politiken arabera, 

birfinantzatzeko, birfinantzatutako eta berregituratutako eragiketen 2024ko ekainaren 

30eko eta 2023ko abenduaren 31ko xehetasunak azalduko ditugu jarraian: 

 

 

2024ko ekainaren 30a 

2023ko abenduaren 31 

 

 
 

Jarraian, birfinantzatu edo berregituratu ostean ekitaldian zaintza bereziko arrisku 

normalekoen eta zalantzazkoen artean sailkatutako eragiketen zenbateko gordin osoa 

(2024ko ekainaren 30ekoa eta 2023ko abenduaren 31koa) dago xehatuta: 

Ondoren, Bezeroen maileguen eta aurrerakinen kontrako alderdiagatiko 2024ko 

ekainaren 30eko eta 2023ko abenduaren 31ko banakapena aurkeztuko dugu, «Bestelako 

finantza-aktiboak» sartu gabe. Berme nagusietako bakoitzak estaltzen duen zenbatekoa 

zehazteaz gain, berme errealeko finantzaketen banaketaren berri ere ematen dugu, 

finantzaketen kontabilitate-balioak eskura dugun bermearen azken tasazioaren edo 

balioztapenaren zenbatekoaren gainean duen ehunekoaren arabera: 

Arriskuen kontzentrazioak eta horien kontabilitate-balioak hauek izan dira, 2024ko 

ekainaren 30ean eta 2023ko abenduaren 31n, arriskuari dagokion geografia-sektorea eta 

kontrako alderdien motak kontuan hartuta: 

 

2024ko ekainaren 30a 

 
 

2023ko abenduaren 31 

 
 
(a) Esposizioen definizioak barruan hartzen ditu maileguak eta aurrerakinak; zorra adierazten duten baloreak; ondare-

tresnak; deribatuak (negoziatzeko eutsitakoak eta estaldurakoak); baterako negozioetan eta elkartuetan egindako 
inbertsioak, eta emandako bermeak, balantzean edozein partidatan sartuta daudela ere. 
 

Mailegu-hartzaileen, balore-jaulkitzeen eta deribatuen eta emandako bermeen kontrako alderdiak zer herrialdetan 
edo autonomia-erkidegotan dauden kontuan hartuta banatuko da jarduera eremu geografikoetan. 

2024ko ekainaren 30a 

 

 

2023ko abenduaren 31 

 

 

(a) Esposizioen definizioak bere baitan hartzen ditu maileguak eta aurrerakinak; zorra adierazten duten baloreak; ondare-
tresnak; deribatuak (negoziatzeko eutsitakoak eta estaldurakoak); mendekoetan, baterako negozioetan eta 
elkartuetan egindako inbertsioak; eta emandako bermeak, balantzean edozein partidatan sartuta daudela ere.

3. Funts propio eta pasibo onargarriei buruzko informazioa 
 

1012/2015 Errege Dekretuaren 83.3 artikuluan ezarritakoa betez, jarraian funts propioen 

eta aktibo onargarrien zenbatekoen banakapena aurkezten da, baita MREL ratioa APR 

eta LRE ehunekotan adierazita: 

 

 

 
 


